
mit listen sprach er also.

'ouwe, ditz volc ist starke unvrö:

mir get ze herzen ir clage

näher danne ich iemen sage,

möht ez mit vuoge geschehen,

so wolt ich harte gerne sehen

ir gebaerde und ir ungehabe,

die ich da hoere biine grabe/

die rede meinder niender so:

wan ern gaebe drumbe niht ein stro,

ob si mit gllchem valle

da zehant alle

Laegen üf den baren,

die da gesinde wären,

s. 62 äne diu vrouwe eine.

diu not enwas niht deine,

daz er si horte und niene sach.

nu buozte si ime daz ungemach,

wände si näch siner bete

ein venster ob im üf tete,

und liez si in wol beschouwen,

nü saher die vrouwen

von jämer liden michel not.

si sprach 'geselle, an dir ist tot

der aller tiureste man,

der rlters namen ie gewan,

von manheit und von inilte.

ezn gereit nie mit schilte

kein riter also volkomen.

ouwe wie bistu mir benomen?

ichn weiz war uinbe ode wie.

der tot möhte an mir wol hie

